
Akissuteqaat  

 

 

Aappassaaneerinninneq  

 

Aningaasaqarnermut Akileraartarnermullu Ataatsimiititaliap sukumiisumik isumaliutissiissuteqarnera 

Naalakkersuisut sinnerlugit qujassutigaara.  

 

Ataatsimiititaliap inatsisissatut siunnersuut akuerineqassasoq inassutigigaa, Naalakkersuisut 

iluarisimaarinnillutik maluginiarpaat.  

 

Ataatsimiititaliaq isumaliutissiissummini missingersuutinik aningaasaliinernillu aqutsinermut 

naapertuuttunik arlalinnik oqaatigisaqarpoq, taakkunanilu ataasiakkaat Naalakkersuisut naatsumik 

oqaaseqarfigissavaat. 

 

Immikkoortuni aningaasartuuteqartuni aningaasaliissutit malinneqarnissaat annertunerusumik 

aallunneqassasoq ataatsimiititaliap inassutigaa. Tassunga tapiliullugu piffissaagallartillugu 

aningaasaliissutit qaangerneqannginneranni, ileqqaaruteqartarluniluunniit ilassutitut 

aningaasaliisoqarnissaanik qinnuteqaatinik nassitsisoqartarnissaata pisariaqarnera, ataatsimiititaliap 

erseqqissarpaa. Naalakkersuisut tamatumani ataatsimiititaliaq isumaqatigilluinnarpaat.  

 

Aningaasaliissutinut sulianik saqqummiussinerit pitsaassusaanik qulakkeerinninnissamik 

pisariaqartitsineq ataatsimiititaliap erseqqissarpaa, taamaalilluni ataatsimiititaliaq Naalakkersuisullu 

pisariaqanngitsumik apeqqutinik malitseqaataasunik pisariaqanngitsumik piffissamik atueqqunagit. 

Immikkoortumi matumani pitsaassuseq ataatsimut isigalugu pitsaanerulersinnaasoq Naalakkersuisut 

isumaqatigaat, tamannalu immikkoortunut erseqqissaatigissallugu.  

 

Taamattaaq Naalakkersuisut ataatsimiititaliap oqaatigisai allat ataatsimut isigalugu isumaqatigaat.  

 

Taamaammat Naalakkersuisut aappassaaneerinninnermi siunnersuut allannguuteqartinnagu 

akuersissutigineqarnissaa inassutigaat. 

 

 

 

 

 

 

 


